
Perhilitan pasang tiga perangkap harimau

GUA MUSANG - Jabatan Perlindungan
Hidupan Liar dan Taman Negara
(Perhilitan) Kelantan memperketatkan
kawalan di kawasan harimau belang ber-
keliaran dengan menempatkan 12 orang
kakitangan dan memasang tiga perangkap
di Pos Bihai, Gua Musang.

Pengarah Perhilitan Kelantan,
Mohamad Hafid Rohani berkata, dua pe-
rangkap jenis ‘Perangkap Wahab" di-
pasang di Kampung Tendrik dan satu di
Kampung Hak di Pos Bihai.

“Kaedah tangkapan seperti mengguna-
kan tembakan pelali juga akan digunakan
bagi meningkatkan lag keberhasilnn me-
nangkap harimau belang itu,” katanya
ketika dihubungi pada Ahad.

Menurutnya, pada masa yang sama
pihaknya sentiasa memantau dan memberi
taklimat kepada penduduk kampung dari
masa ke semasa berkenaan perjalanan
operasi serta langkah berjaga-jaga ketika

berada di luar kawasan rumah.

Beliau berkata, keadaan cuaca yang
tidak menentu di kawasan tersebut ketika
ini sedikit mengganggu operasi berkenaan.

Mohamad Hafid berkata, pihaknya te-
lah menjalankan pemantauan dan kawal-
an di kawasan npungan orang asli
Pos Bihai sejak 10 Disember lalu berikut-
an laporan terdapat tiga ekor harimau
belang berkeliaran di kawasan berkenaan.

“Mengikut rekod seekor harimau be-
lang betina telah berja\".a ditangkap di
Kampung Badak, Pos Bihai pada 15 Julai
lalu setelah menyerang seorang penduduk
kampung berkenaan.~

“Harimau belang vang diberi gelaran

‘Syamilla Bihai' tersebut kini ditempatkan
di’ Pusat Menyelamat Hidupan Liar
Kebangsaan (NWRC) untuk menerima
rawatan setelah mengalami beberapa ke-
cederaan serius akibat pergelutan dengan
mangsa serangan,” katanva.

Dua perangkap jenis ‘Perangkap Wahab' telah dipasang di Kampung Tendrik dan satu lagi di Kampung
Hak di Pos Biliai, Gua Musang.

